
O cOnçertO 
a tursci

di Franco Bampi

Emmo fæto pròpio ’na gran bella figûa! L’é ciæo: o me-
rito o no l’é solo da Compagna, niatri semmo stæti i or-
ganizatoî, ma o conçerto do 21 de setenbre che A
Compagna a l’à oferto a-o neuvo scindico prof. Marco
Doia o l’è stæto ’n suceson!
O merito ciù inportante e o rigraçiamento ciù grande o va
fæto a-o “Duo di chitarre”, saiva a dî a-i doî meistri e ece-
lenti muxicisti Fabrizio Giudice e Josè Scanu. O pro-
gramma ch’àn sunou o se peu sintetizâ coscì: da Paganin
a Fabriçio De André. Ma quello che no se peu descrive a
l’é a belessa de muxiche esegoie e o sunâ virtozo di doî
chitaristi: n’àn lasciou pe davei a bocca averta! A vedde e
man di doî artisti corî in sciâ tastêa da chitara e spelinsegâ
e corde co-ina velocitæ, ’n’esprescion de sentimento e ’na
puressa de son, paiva propio che o grande “Reua”, o Pa-
squale Taraffo, o fise torna con niatri.
Comme ò vosciûo dî into mæ salûo fæto a nomme de tutti
i socci da Compagna, o conçerto o l’é stæto oferto a-o
scindico pe ofrîlo a tutta a neuva aministraçion e quindi a
tutto Zena. E o Scindico, ch’o l’é stæto prezente fin a-a
fin insemme a l’asesô a-a scheua prof. Pino Boê (Boero),

Miniature tratte dalla raccolta delle Cantigas de Santa Maria,
canzoni monofoniche spagnole del XIII secolo


